
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 


বাঙ্গলার যমুনা






তুমি নহ শ্যামা তন্বী বৃন্দাবন-পাশে, 

তীরে যার সারি সারি কদম্ব বকুল,

কৃষ্ণ যেথা বেণুতানে মাতায় গোকুল, 

নৃত্য করে লীলাভরে গোপীসনে রাসে॥



উজান বহ না তুমি ঢলিয়া বিলাসে,— 

সুমুখে ছুটিয়া চল উদ্দাম ব্যাকুল, 

মাটি নিয়ে খেলা কর, ভেঙ্গে দুটি কূল, 

সীমায় আবদ্ধ নহ, পরশ’ আকাশে!



আরম্ভেতে ব্রহ্মপুত্র, শেষেতে যমুনা। 

সৃষ্টি আর প্রলয়ের দেখাও নমুনা॥



অহৰ্নিশি ভাঙ্গাগড়া, এই তব রীতি, 

মুক্তকণ্ঠে গাও তুমি জীবনের গান।

জগৎ গতির লালা, সৃষ্টিছাড়া স্থিতি। 

বাঙ্গলার নদী তুমি, বাঙ্গলার প্রাণ!

		 এই পাতা শেষ সম্পাদিত হয়েছে ১৭:২৭টার সময়, ২৯ জুন ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

